
শঙ্কৰ চৰিত্ৰ।





বহয়ে শোধক বায়ু অসক্ষ অপাৰ।

আৰু দুই ফাকি ৰাগে পাট ভৈল তাৰ॥

এহি মতে ৰাগ যেবে সাঙ্গ কৰিলন্ত।

পট মেলি বৈকুণ্ঠক আগতে থৈলন্ত॥



সাত ঈশ্বৰৰ সাত প্ৰবেশ লাগয়।

পাঞ্চ নটুৱাক চাই আছন্ত নিশ্চয়॥

আৰ দুইজন জানা ঈশ্বৰৰ লাগি।

ৰাম ৰাম গুৰুক মাতি আনিলন্ত আগি॥



এক বৈকুণ্ঠৰ নাথ তাঙ্কে কৰিলন্ত।

আৱৰ বৈকুণ্ঠপতি আপুনি ভৈলন্ত॥

শঙ্কৰে বোলন্ত বাহু লাগে চাৰিখান।

শুনা কেতাই গৰুতৰ মুখা এথা জানি॥



ধেমালিৰ আতাইল প্ৰবেশৰ বেলা হয়।

ৰঘু সনাতনে আড়িয়াক ধৰিছয়॥

নটা ধেমালি চটা ধেমালিক বাইলা।

বৰ ধেমালিক বাই লোকক তুষিলা॥



বৰ ধেমালিত পাঞ্চ গোটা বাইলা খোল।

বাসুকী মাণ্ডলী বাদ্য বাইবাক লাগিলা॥

পাছে ধৰিলন্ত দেৱ ধেমালিক গই।

আগে পাছে নৱ গোটা খোল গুৰু লই॥



আঠ ভুজ বেকত কৰিলা তেতিক্ষণ।

লগায়া দিলন্ত মতা পৰম শোভন॥

দিন সম ভৈল সিতো মতাৰ প্ৰকাশ।

বিপ্ৰ সকলৰ গৰ্ব্ব কৰিলন্ত নাশ॥



ৰামৰাম গুৰু সৰ্ব্বজয়ে দেখিলন্ত।

অষ্টভুজ ভৈল বুলি কেহো নজানন্ত॥

দেখিয়া সবাৰে আতি হৰষিত মন।

ধন্য ডেকা গিড়ি বুলি ঘোষে সৰ্ব্বজন॥

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

